
Pou Piblikasyon Imedyat: 18 avril 2012 

GOUVÈNÈ CUOMO ANONSE ETA NEW YORK PRAL BAY PATISIPASYON LOKAL NAN REPONS POU 

SIKLÒN IRENE AK TANPÈT TWOPIKAL LEE AK NAN DEPANS POU REDRÈSMAN KONTE KI NAN LONG 

ISLAND YO 

 

Yon Montan $8.5 Milyon Dola pou Konte Nassau AK Suffolk pou Sipòte Depans Lokal yo Akòz Siklòn 

Ane Pase yo 

Jodi a, Gouvènè Andrew M. Cuomo te anonse Eta New York pral bay patisipasyon lokal nan 
repons pou katastwòf ak nan depans pou redrèsman akòz Siklòn Irene ak Tanpèt Twopikal Lee 
nan konte Nassau ak Suffolk. 
 
Anjeneral Ajans Federal Jesyon Ijans (FEMA) patisipe a 75% repons pou katastwòf ki kalifye ak 
nan depans pou redrèsman, epi eta a ak zòn yo bay menm pousantaj patisipasyon nan rès 25%. 
Semèn pase a, Gouvènè a te anonse eta a pral mete $61 milyon dola disponib pou 25 konte pou 
fè depans ki asosye avèk abri pou ijans, reparasyon wout, sistèm dlo, ak enfrastrikti, pwojè pou 
rediksyon domaj kouran dlo ak kote rivyè pase, ak lòt pwojè netwayaj. Anons jodi a ap bay yon 
lòt $8,5 milyon dola pou konte Nassau ak Suffolk.  
 
Gouvènè Cuomo di konsa, “Nouyòkè yo te premye moun ki te bay èd pou vwazen yo apre 
Siklòn Irene ak Tanpèt Twopikal Lee, epi lè li bay kontribisyon lokal nan depans redrèsman yo, 
kounye a eta a ap bay èd pou zòn yo. Lè nou garanti depans sa yo ap sa reprezante yon gwo 
sekou pou gouvènman lokal yo, epitou sa ap pèmèt pwojè rekonstwiksyon ak redrèsman k ap fèt 
nan moman an vanse san pèdi tan.” 
 
Siklòn Irene ak Tanpèt Twopikal Lee te lakòz destwiksyon jeneral nan New York nan dènye 
sezon lete a, pou make youn nan pi gwo katastwòf nan istwa eta a. Yo prevwa depans total pou 
fè netwayaj apre tanpèt la ap depase $1,6 milya dola, epitou ap gen apeprè 15.000 pwojè apa pou 
repons ak pou redrèsman.  
 
Eta a kapab bay patisipasyon lokal nan depans yo avèk finansman Lejislati a mete anplas ak lòt 
lajan federal Gouvènè a mande.  

Men konte Long Island k ap resevwa lajan:  

Konte 
Estimasyon Depans pou 

Pwojè Redrèsman 

Patisipasyon Lokal  

(se eta a k ap bay 

patisipasyon an) 

Suffolk  36.011.959  4.501.495

Nassau  32.192.431  4.024.054

Total  $68.204.390  $8.525.549

 
Reprezantan Etazini, Reprezante Gary Ackerman di konsa, “Lajan enpòtan sa a pa disponib pou 
bay sekou ki trè nesesè pou minisipalite ki pa gen ase lajan tankou Nassau. Lajan sa a se yon 
gwo nouvèl pou kontribiyab ak kominote lokal ki te viktim nan siklòn sa a, epitou mwen bat 
bravo pou Gouvènè a poutèt li mete lajan sa a disponib.” 
 
Reprezantan Etazini, Carolyn McCarthy di konsa, “Pèp Long Island dwe Gouvènè Cuomo ak 
tout lòt Nouyòkè yo yon gwo mèsi pou sekou sa a. Mwen toujou di si Long Island pa vanse, eta a 
p ap vanse, epi finansman sa a pral ede kenbe tout New York fò pandan n ap vanse nan pwochen 
sezon siklòn nan.” 
 
Reprezantan Etazini, Steve Israel di konsa, “Zòn nou an te pran yon frap nan Siklòn Irene, epi 
kounye a anpil biznis lokal ap eseye reprann aktivite yo. Repons nan nivo federal, nivo eta ak 
nivo konte yo te bay anpil èd nan efò redrèsman an. Mwen gen rekonesans pou efò pwofesyonèl 
fè pou bay repons pou ijans lan nan tout nivo.” 
 
Reprezantan Etazini, Tim Bishop di konsa, “Melanj finansman federal nan sekou pou katastwòf 
ak plis angajman Eta New York ap retire fado finansman an sou minisipalite ki pa gen ase lajan 
yo, epitou l ap ede travay redrèsman an vanse. Mwen bat bravo pou Gouvènè a ak Lejislati a 
poutèt yo travay ansanm pou ofri sekou sa a pou gouvènman lokal yo.”  
 
Dirijan Majorite Sena a, Dean G. Skelos, di konsa, “Nan yon moman lè minisipalite yo te deja 
manke lajan, siklòn dènye ane yo te konplike move sitiyasyon finansye lè yo lakòz domaj grav 
nan kay yo, biznis yo, ak enfrastrikti yo. Mwen bat bravo pou Gouvènè a poutèt li bay repons 
pou enkyetid gouvènman lokal yo lè li chwazi kontribisyon lokal sekou nan inondasyon pou 
objektif la kapab kontinye jwenn djòb ki pèdi yo ak rekonstwiksyon kominote yo.” 
 
Senatè Owen H. Johnson di konsa, “Ofisyèl lokal nou yo ak sekouris ijans nou yo te fè yon 
kokennchenn djòb lè yo te gen obligasyon pou fè aksyon nan efò redrèsman apre tanpèt twopikal 
ane pase yo. Mwen bat bravo pou Gouvènè Cuomo poutèt li bay asistans finansye trè nesesè pou 
kontribiyab yo lè li chwazi kontribisyon lokal depans redrèsman ki asosye avèk inondasyon nan 
Long Island.”  

Senatè Kenneth LaValle di konsa, “Èd yo anonse jodi a ap bay sekou ki trè nesesè pou 
minisipalite lokal ki gen finans ak bidjè ki gen kontrent akòz ekonomi an k ap reprann li yon 
fason ki fèb ak dousman. L ap bay plis sipò pandan l ap diminye fado a nèt pou gouvènman  
lokal yo.” 
 
Senatè Kemp Hannon di konsa, “Long Island te pran gwo domaj nan van avèk kè pèt jeneral nan 
enèji, sa ki te lakòz yon domaj pou anpil milyon dola nan Konte Nassau. Mwen bat bravo pou eta 
a poutèt li chwazi depans redrèsman inondasyon Long Island, epitou poutèt li pa kite gouvènman 
lokal nou yo responsab pou peye bòdwo yo.”  
 
Senatè Carl L. Marcellino di konsa, “Konsekans Irene sou Long Island te devastatè ak pwofon. 
Domaj enpòtan nan tanpèt la kapab toujou vizib pandan w ap vwayaje nan kominote yo ki nan 
Island. Depans pou repare ak rekonstwi se gwo depans. Gouvènman lokal nou yo nan gwo 
bezwen asistans finansye. Mwen bat bravo pou Gouvènè Cuomo poutèt li kanpe avèk nou pou 
pwoteje kontribiyab yo, epitou pou ede vwazen nou yo. 
 
Senatè Charles J. Fuschillo, Jr. di konsa, “Siklòn Irene te lakòz gwo domaj nan Long Island, 
epitou li te mete anpil milyon dola nan depans pou gouvènman lokal yo nan yon moman lè yo 
kapab sipòte depans yo apèn. Lè yo bay nouvo finansman sa a pou eta a sa ap ede pote sekou ki 
trè nesesè pou minisipalite ak kontribiyab Long Island yo. Mwen kontan poutèt nou te kapab 
travay ansanm pou bay asistans enpòtan sa a pou Long Island.”  
 
Senatè John Flanagan di konsa, “Preparasyon ak redrèsman pou siklòn se gwo depans pou 
gouvènman lokal yo, epitou li enpòtan pou Eta New York bay èd nan soulaje fado efò enpòtan sa 
yo kapab mete sou kontribiyab yo. Dirijan Long Island yo ak premye sekouris zòn nou ap te 
dinamik nan fè sa ki te nesesè pou bay sitwayen nou yo yon gwo sans rekonfò, epitou finansman 
eta sa a ap ede asire y ap kapab kontinye fè sa si li nesesè pidevan.” 
 
Senatè Jack M. Martins di konsa, “Soulajman fado depans ki asosye avèk repons ak redrèsman nan 
Siklòn Irene ap ede konte ki ka ap debat avèk konsekans ekonomik resesyon an. Lè nou chwazi 
kontribisyon lokal depans sa yo, nou kapab ekonomize apeprè $4 milyon dola pou Konte Nassau. 
Siklòn k ap vini nan Konte Nassau a pa t yon bon sitiyasyon, men kominote nou yo te fè yon efò, 
epitou mezi sa a ap asire taks sou pwopriyete lokal nou yo pa pran frap la pou siklòn sa a.” 
 
Senatè Lee Zeldin di konsa, “Sekou finansye trè nesesè sa a nan Eta New York ap bay yon gwo 
asistans pou kominote lokal nou yo ki te frape nan Siklòn Irene. Mwen bat bravo pou Gouvènè 
Andrew Cuomo ak Dirijan Majorite Sena a, Dean Skelos pou kalite dirijan yo ak patenarya yo 
pou bay repons pou katastwòf natirèl sa a. Sou non sitwayen twazyèm Distri Senatoryal la, nou 
di ou mèsi anpil.” 
 
Manm Asanble Bob Sweeney, Prezidan Komite Asanble pou Pwoteksyon Anviwònman, di 
konsa, “Efò rekonstwiksyon nan kominote Long Island apre inondasyon yo ak domaj Siklòn 
Irene ak Tanpèt Twopikal Lee te lakòz la te bay dezolasyon. Jodi a, mwen fè yon sèl avèk 
kamarad mwen yo pou fete anons sa a, epi pou di Gouvènè a mèsi pou efò li pou bay $8,5 
milyon dola nan finansman pou redrèsman kòm repons pou katastwòf eta a pou Long Island, 
lajan k ap sikile nan kominote nou yo sa li pa mete yon fado sou gouvènman lokal yo. 

Manm Asanble Harvey Weisenberg di konsa, “Finansman sa a pral yon gwo èd pou anpil 
kominote nan pati Sid Konte Nassau ki te inonde nan dlo inondasyon Siklòn Irene. Gouvènman 
lokal nou yo deja pa gen ase lajan, epi finansman sa a ap pèmèt nou fèt nou fè reparasyon 
enpòtan pandan l ap fè kominote nou an toujou fasil pou jere sou plan finansye.” 

